
Prefasiu

Menus de tinan 10 atu alkansa Objetivu
Dezenvolvimentu Sustentéavel hirak ne’ebé hanesan
artikula iha Ajenda ba Dezenvolvimentu Sustentavel
2030, relatoriu ida-ne’e — esforsu konjuntu entre
Governu TimorLeste no UNICEF - fornese anélize kona-
ba

situasaun labarik no adolexente nian iha Timor-Leste..
Nia objetivu atu suporta planu dezenvolvimentu
nasional husi Governu no sistema Nasaun Unidas
nian; hasa'e konsiénsia kona-ba situasaun labarik nian
iha sosiedade Timor-Leste nian; serve nu’'udar baze
ba advokasia ho parseiru atual no potensial sira, inklui
doaddr sira; no suporta haforsa “ambiente favoravel”
— kuadru nasional kona-ba lei, politika, estratéjia

no fornesimentu orsamentu publiku— atu asegura
melloramentu sustentével ba labarik TimorLeste

sira nia direitu ba sobrevivénsia, dezenvolvimentu,
protesaun no partisipasaun.

Analize situasaun ida-ne’e dezenvolve liuhusi
kolaborasaun ho Ministériu Finansa — Diresaun Jeral
Estatistika nian no Komisaun ba Direitu Labarik nian.
Ezbosu andlize situasaun influensia dezenvolvimentu
husi Kuadru Kooperasaun Dezenvolvimentu
Sustentavel husi Nasaun Unidas 2021-2025 no
programa husi UNICEF Programa Pais 2021-2025,
no ami espera katak publikasaun ida-ne'e sei util ba
programa seluk barak liutan.

Andlize situasaun ida-ne’e hatudu, iha nia istéria
badak nu’udar nasaun independente, TimorLeste
hala’o progresu signifikativu ba labarik no adolexente

sira. Maibé sei presiza hala’'o barak liutan atu
prevene husik labarik vulneravel sira iha kotuk. Ho
labarik idade tinan 0-17 ne’'ebé hala’o porsentu 43
husi populasaun iha 2021, relatériu ida-ne’e tau
atensaun espesial ba area rua. Primeiru mak aspetu
transversal (multi-sektorial) husi dezafiu barak kona-
ba direitu labarik nian, purezemplu durante periodu
labarik ki‘ik (primeira infansia) no adolexentee nian,
ne'ebé sai area foku partikular ne’ebé reprezenta
oportunidade ba progresu iha dékada daruak ba
labarik nia moris. Tema segundu mak importéansia
atu investe rekursu barak liutan iha salde, nutrisaun,
edukasaun, protesaun no partisipasaun husi labarik
no adolexente Timor-Leste nian. Sira mak retornu/
benefisiu importante en termus de moris salva no
mellora, kontribuisaun ba nasaun nia ekonomia no
sosiedade no redusaun pobreza no dezigualidade.

Ami fiar katak relatériu ida-ne’e sei kontribui ho
signifikativu ba konesimentu tomak kona-ba Timor-
Leste nia labarik feto no labarik mane adolexente
sira, no sei suporta Governu no nia parseiru sira
atu halo fali kompromisu , politika no asaun ba
realizasaun labarik sira nia direitu.

Pl el

Reprezentante
UNICEF Timor-Leste



Analize ba Situasaun

Timor-Leste mak Estadu illa ne’ebé dezenvolve hela
hosikedas tempu ne’ebé hetan fali independénsia iha
2002.Timor-Leste mak ida husi nasaun joven liu iha
mundu en termus de independénsia no demografia.
Hosikedas independénsia, populasaun sa’e ho liu un
tersu, husi 955.000 iha 2002 to'o 1.299.412 iha 2020.
Nu’udar rezultadu ba “baby boom” ida-ne’e, labarik
sira idade tinan 0-17 inklui kuaze metade (porsentu
44) husi populasaun Timor-Leste nian, no adolexente
sira (tinan 10-19) maizumenus un kuartu (porsentu
24).

Nasaun ida-ne’e nia klasifikasaun husi Banku Mundial
nu'udar nasaun renda média-baixa tanba nia produtu
internu brutu, no a mezmu tempu husi Nasaun Unidas
nu’udar nasaun menus dezenvolvidu, liuliu tanba nia
vulnerabilidade ekonémiku no ambiental. Liu tersu rua
(porsentu 69) husi ema Timor hela iha area rurél sira no
kuatru kintus husi sira presiza sektér agrikultura nian atu
moris loro-loron nian. Hanesan ita sei haree iha relatoriu
tomak, maioria indikadér sira hatudu diferensa boot entre
area rural no urbanu sira.

Ekonomia kuaze tomak depende husi esplorasaun fatin
gés no petréleu nasaun nian, maské iha progresu balu

iha diversifikasaun ekonomia nian. Proporsaun boot

husi populasaun hela iha pobreza nia laran, maské iha
melloramentu. Entre 2007 no 2014, proporsaun husi
populasaun ne’ebé moris iha lifa pobreza nasional nia
okos tun husi porsentu 50 to'o 42. lha area rural sira,
pobreza tun husi porsentu 55 to'o 47 no iha area urbanu
sira husi porsentu 38 to'o 28. Taxa pobreza mak aas liu
iha labarik sira duké adultu sira, ho labarik porsentu
47,8 ne’ebé moris iha lina pobreza nasional nia okos.

Importante atu nota katak TimorLeste mak ida entre
nasaun balu/uituan de'it ne'ebé tun ho maneira
estatistikamente signifikativu iha persentajen ema
ne'ebé kiak multidimensional, tuir indice Global Pobreza
Multidimensional. Ida-ne’e mak sasukat ne'ebé avalia
privasaun husi indikadér 10 iha dimensaun tolu ne'ebé
tetu hanesan (three equally weighted dimensions)—
saude, edukasaun no padraun moris (standard of living)
nian. Tinan hitu de'it depoizde simu rekonesimentu
ofisial husi Nasaun Unidas, TimorLeste redus insidénsia
pobreza multidimensional husi porsentu 70 iha 2009-
2010 to'o porsentu 47 iha 2016, redusaun ne'ebé lalais liu
iha Azia leste no Pasifiku.

Nasional atu alkansa status renda média-alta iha 2030 (2003-2018)

Medidas pobreza multidimensional no monetarias, Azia Leste & Pasifiku

Fonte: indise Pobreza Multidimensional/ Multidimensional Poverty Index (MPI), UNDP/PNUD nom Oxford Poverty nomos Human Development

Nu‘udar dalan ida atu redus pobreza, hosikedas
independénsia, no liuliu husi 2008, Governu introdus
medida protesaun sosial balu hanesan pensaun,

inklui ba ema ne’ebé moris ho defisiénsia sira, idozu

sira, no veteranu sira husi luta ba independénsia. Foku
espesifiku mak atu asegura katak ema Timor ida-idak
simu rendimentu no suportu bainhira sira la bele servisu.
Programa ida husi sira ne'ebé halo transferénsia osan mak
“Bolsa da Mae’ ne'ebé fornese $5 per oan per fulan ba
familia vulneravel sira (ho limita ba oan nain tolu), ne'ebé
selu tinan ida dala ida ho kondisaun ne’ebé labarik atende
eskola no kompleta kada tinan eskolar ho susesu. Dezafiu
ba oin mak atu habelar protesaun sosial ba ema hotu-
hotu iha TimorLeste. Liuhusi nia kompromisu atu revee
no avalia Bolsa da Mae, Governu buka atu ajusta osan
ne'ebé f6 ho foku espesiél ba investimentu iha labarik
sira nia saude no edukasaun. Ida-ne'e mak kompromisu
signifikativu tanba maské nimeru familia sa’e husi 7000
iha 2008 to'o 61.705 iha 2017, maibé orsamentu mantein
iha miliaun $9 entre 2014 no 2018.

........................................................... ETA

Timor-Leste ratifika ona Konvensaun ba Direitu

Labarik nian ho nia protokolu opsional dahuluk rua;
no Konvensaun ba Eliminasaun Forma Diskriminasaun
hotu-hotu hasoru Feto ho nia protékolu opsional.
Governu sei presiza ratifika Konvensaun ba Direitu
Ema ho Defisiénsia sira, no lei nasional balu seidauk
alina didi'ak ho obrigasaun internasional balu.

No mds, Timor-Leste nia pozisaun kona-ba idade legal
labarik nian remata ho idade 17 duké 18, ne’'ebé idade
husi Konvensaun ba Direitu Labarik nian. Maské Timor-
Leste la iha lei ka kodigu ne'ebé elabora kona-ba direitu
labarik nian, maibé adota ona Planu Asaun Nasional ba
Labarik sira iha Timor-Leste 2016-2020, nasaun nia planu
estratéjiku transversal dahuluk ne’'ebé foka ba labarik
sira. Komisaun Nasional ba Direitu Labarik nian mak
responsavel atu halo koordenasaun no monitorizasaun ba
planu asaun ne'e.

Tendénsia iha alokasaun orsamentu nu'udar proporsaun (%)
husi orsamentu total, Timor-Leste (2010-2019)

Fonte: Despesas detalhas Ministerio Finansas hosi
Orsamentu Estadu (kada tinan/anual), demostra hosi
alokasaun orsamentéis ba responséavel ministeriu sira
hanesan saude, edukasaun nomos protesaun sosial



Nasaun ne’e hala’o progresu makaas iha sobrevivénsia
no dezenvolvimentu labarik nian durante nia istéria
badak. Bele nota partikularmente eliminasaun malaria,
dezempeiiu boot ba saude no bein-estar inan no oan
nian. Maibé, nafatin iha dezafiu xave. Kuidadu saude sira
mak gratuitu maibé bareira ne'ebé relasiona ho distansia
limita asesu, liuliu iha &rea rural sira.

Tendénsia sira iha mortalidade labarik (mate por
1.000 nasidus vivus), Timor-Leste (2002-2018)

Fonte: Baze de dadus UNICEF iha http://data.unicef.org. Estimasaun
ne'ebé jenra husi Grupu Interajensia ONU nian ba Estimasaun
Mortalidade Labarik nian (ONU IGME) iha 2019.

Estimasaun ba kobertura imunizasaun labarik nian (%)

Rasio mortalidade inan — nimeru inan ne'ebé mate per
100.000 nasidus vivus durante periodu determinadu — tun
husi 219 per 100.000 nasidus vivus iha 2010 to'o 142 iha
2017, besik média rejional nian ne'ebé 127 Mortalidade
neonatal no labarik nian tun makaas, maibé taxa

sira ne’e nafatin aas liu duké média rejiaun nian. Husi
2009-2010 to'o 2016, mortalidade labarik nian — labarik ho
idade tinan 5 mai kraik ne'ebé mate — tun husi 64 to'o 41
per 1.000 nasidus vivus, no mortalidade neonatal — mate
durante fulan dahuluk vida nian — tun husi 25,14 to’o 19,58
per 1.000 nasidus vivus. Mate neonatdl sira inklui kuaze
metade husi labarik tinan 5 mai kraik ne’ebé mate, no
maioria akontese durante loron hitu dahuluk hafoin moris.
Ida-ne’e sublifa importansia husi kuidadu antenatal, hadi‘a
kualidade kuidadu no partu iha fasilidade saude ho pesoal
treinadu.

........................................................... A

Imunizasaun nafatin intervensaun xave ba saude
labarik nian iha Timor-Leste. Entre 2009-2010 no 2016,
observa katak kobertura imunizasaun la sa’'e. Maibé,
Peskiza Ai-han no Nutrisaun 2020 hatudu razaun balu

atu sai optimista. Maské la haree melloramentu iha
kobertura vasinasaun entre 2009-2010 no 2016 tuir Peskiza
Demografiku no Saude (Demographic and Health Surveys
— DHS) rua ikus, no dalaruma més tun (purezemplu,
persentajen labarik idade fulan 12-23 ne'ebé simu
vasinasaun baziku tun husi porsentu 53 to'o 49), peskiza
foun relata porsentu 86.3 ba vasinasaun sarampu, ne‘ebé
sa'e husi porsentu 68 iha DHS.

2003 M 2009-10 M 2016

731

54,3 52,6
48,7
26,4
22
179 178

Measles Pol1 Pol3 All Noi

74,9

Fonte sira: DHS 2003, Tabela 11.2; DHS 2009-10, Tabela 11.2; DHS 2016, Tabela 10.3.

Tendénsia sira iha malnutrisaun nia prevalénsia, 2010-2020

[ ) Fonte: TimorLeste nia Peskiza Ai-han no Nutrisaun, 2020 (p. 14)

Dieta apropriadu ho nutriente tuir idade, hahd ho hemu
susubeen inan nian eskluzivu durante fulan neen dahuluk,
tuir mai ho hahan komplementariu no dieta minimu
aseitavel to’o idade tinan 2, mak xave ida tan ba labarik nia
kresimentu no dezenvolvimentu saudavel. Timor-Leste
nia taxa todan menus (undernutrition) kuaze aas liu
iha mundu, no malnutrisaun inan no labarik nian mak
fatér boot liu ba mortalidade no defisiénsia sedu iha
populasaun Timor-Leste nian. Stunting — ou rae’s badak-
altura la-to’o tuir labarik nia idade mak rezultadu husi
privasaun/falta nutrisional durante longu prazu no dala barak

rezulta ho atrazu dezenvolvimentu mental, dezempefu
la-di'ak iha eskola no kapasidade intelektual ne'ebé redus.
Taxa stunting entre labarik idade tinan 5 mai kraik tun husi
porsentu 50 iha 2013 to'o 47 iha 2020, maibé nafatin aas
tebes no kauza efeitu ireversivel (la bele hadi'a fila fali/
rekupera) ba labarik sira nia dezenvolvimentu fiziku no
intelektudl. Maské persentajen labarik sira ne'ebé hetan
wasting (todan ki'ik tuir altura) tun husi porsentu 11 to'o 8,6,
importante atu hanoin fali katak malnutrisaun agtda grave
(wasting grave) mak kondisaun perigozu (ameasa vida / life-
threatening) ne’ebé presiza atensaun urjente.

Tendénsia sira iha indikador xave sira ba nutrisaun labarik nian (%), 2010-2020

Fonte: Timor-Leste nia Peskiza Ai-han no
Nutrisaun, p.22

Saneamentu apropriadu, pratika ijiene (;i’ak no bee
hemu seguru mak elementu kritiku tan ba labarik sira
nia dezenvolvimentu, tanba sira bele redus todan
menus (undernutrition) no stunting liuhusi prevene
moras diarreia no parazitiku, no estragu ne'ebé rezulta
iha dezenvolvimentu intestinu nian. lha melloramentu
di‘ak liu iha bee no saneamentu iha Timor-Leste
desde destrusaun infraestrutura bee urbanu nian
no restaurasaun independénsia, maibé nafatin iha
dezafiu barak, liuliu iha area rural sira.

Iha 2017, kuaze porsentu 80 husi populasaun iha

asesu ba fornesimentu baziku bee hemu pelumenus

ida, ho diferensa boot entre area urbanu no rurél sira.
Fornesimentu baziku define hanesan bee hemu husi
fonte melloradu (improved source) ne'ebé la-dook liu
minutu 30 ba-mai (ho la’o). Kuaze porsentu 30 husi
populasaun rurdl la iha bee baziku, kompara ho porsentu
2 de'it husi populasaun urbanu. lha 2017, liu uituan
metade populasaun iha asesu ba saneamentu baziku
minimu (utilizasaun fasilidade melloradu ne’'ebé la fahe ho
umakain seluk), maibé ne'e sa'e to’o porsentu 76 iha area
urbanu sira no tun to'o porsentu 44 iha area rurdl sira.
Porsentu 28 husi populasaun rurédl pratika soe fo'erboot
arbiru (open defecation). Kona-ba ijiene, liuliu fase liman
nian, nasionalmente, liu uituan un kuartu husi umakain
sira iha fasilidade baziku fase liman nian, hanesan
fasilidade iha propriedade nia laran ho sabaun no bee
disponivel. Dala ida tan, ida-ne’e aas liu ho signifikativu
iha &rea urbanu sira (porsentu 43) duké rural sira (porsentu
22).

BESI iha fasilidade salde no eskola sira mos importante
ba saude inan no labarik nian. BESI mak esensial ba

servisu kuidadu saude baziku sira no ajuda asegura
kualidade kuidadu no minimiza risku ba infesaun iha
pasiente sira, ema ne'ebé tau matan ba pasiente

sira, pesoal saude sira no komunidade ne’'ebé hela
besik. Bainhira eskola sira iha bee seguru, sentina no
sabaun ba fase liman nian, labarik sira iha ambiente
aprendizajen saudavel liu. Dadus husi UNICEF/
Organizasaun Mundial Saude (OMS) (2016) hatudu katak
porsentu 96 husi fasilidade kuidadu saude sira iha forma
balu ba fornesimentu bee no porsentu 97 iha forma
balu ba fasilidade saneamentu, maibé la hatene ida-
ne'ebé mak baziku no ida-ne’ebé mak limitadu. Relata
katak eskola hotu-hotu iha nasaun tomak iha asesu ba
sistema fornesimentu bee melloradu, dalaruma fahe ho
komunidade, maibé porsentu 40 de'it iha bee loro-loron.

BE

Aleinde intervensaun saude, nutrisaun no BESI,
edukasaun pré-eskolar mak elementu importante

iha dezenvolvimentu labarik ki‘ik nian (DLK) (early
childhood development — ECD), nu’udar konseitu
ne’ebé hetan atensaun boot iha tinan hirak liuba

nia laran, tanba prova ona importansia husi tinan
dahuluk sira iha vida ba dezenvolvimentu kakutak
nian no bein-estar durante vida tomak. Ba periodu isin-
rua nian to'o tinan 3, aprosimasaun ne'ebé rekomenda
mak “kuidadu ho estimulasaun” (“nurturing care”),
ne'ebé kompostu husi grupu komponente interligadu
inklui hahalok, atitude no kofesimentu kona-ba fé kuidadu
(ez., saude, kuidadu ijiene no fé-han); estimulasaun (ez.,
kolia, kanta no halimar); kapasidade atu responde (ez.,
ligasaun sedu ho ema, sentimentu besik ema seguru, fiar
no komunikasaun sensivel); no seguransa (ez., rutina,

Asesu ba bee, saneamentu no ijiene tuir nivel servisu sira, 2017

protesaun husi violénsia, abuzu, neglijénsia, estragu no
polusaun ambiental).

Pratika di'ak atu eduka labarik nu’udar inan-aman

(good parenting) mak parte integral husi kuidadu ho
estimulasaun, no familia sira karik sei presiza suportu atu
aprende pratika pozitivu sira nu’udar inan-aman atu eduka
labarik. Purezemplu, DHS 2016 nota katak "“(respondente
sira) hatene katak husik labarik sira mesak ka hamutuk

ho labarik ki'ik seluk de'it mak hasa’e risku ba asidente,
abuzu, no neglijénsia” Durante semana ida molok peskiza,
porsentu 26 husi labarik tinan 4 mai kraik husik mesak

no porsentu 16 husik ho labarik menus idade tinan 10 atu
hein/haree sira. Ida-ne'e hatudu katak presiza mudansa
hahalok sustentavel husi inan-aman no ema ne’'ebé tau
matan ba labarik sira (“kuidadér primariu sira”) nu’udar
ema xave atu halo intervensaun, haht ho medida atu harii
pratika pozitivu liu nu’udar inan-aman.

Maské to'o ohin loron, seidauk iha programa DLK integradu
iha Timor-Leste, Governu hahi ona muda iha diresaun
ne'e. lha tempu hanesan foku ba DLK ne’ebé sa’e iha

nivel global, iha Dezembru 2015, Timor-Leste organiza
konferénsia nasional ba DLK. lha 2017, Politika Nasional

ba DLK hakerek ona no aprezenta ba Konsellu Ministru,
maské ida-ne'e seidauk adota. Tanba importansia DLK ba
labarik sira nia kresimentu no dezenvolvimentu saudavel,
rekomenda makaas katak Timor-Leste dezenvolve

no implementa estratéjia DLK bazeia ba kuidadu ho

m “1 | Return on Investment

[ | |

Infansia sedu

Idade eskola nian

estimulasaun, multisektorial, informadu ba risku no ho
alokasaun rekursu ne'ebé sufisiente.

Indikador ODS 4.2.1: Proporsaun husi labarik sira ho
idade tinan 5 mai kraik ne’ebé dezenvolve fizikamente
tuir padraun saude, edukasaun no bein-estar sosio-
emosional, fahe per seksu

Indikador proxy: Persentajen labarik sira ho idade fulan 36-
47 ne'ebé dezenvolve tuir padraun iha area alfabetizasaun-
numerasia, fiziku, sosio-emosionéal no aprendizajen sira, no
iha rezultadu indise dezenvolvimentu labarik ki‘ik nian (early
childhood development index score)

100 —

9% 60 [

41.9 408

49,1

42,7
40 379
20 I
| | | | J

0

Klasifikasaun indise Aprendizajen Literasia-Numerasia Fizika Sosidl-emosional

/alfabetizadus
. Mane Feto

Fonte: DHS 2016

Impaktu ekondémiku iha aprendizajen sedu tempu labarik nian

Aprende liu tan husi heckmanequatation.org

Edukasaun K-12

Treinamentu ba servisu

Idade poés-eskola nian

Fonte: Heckmanequation.org

Enfaze husi Governu atu aumenta asesu ba
edukasaun pré-eskolar ho kualidade mak sinal husi
nia kompromisu ba dezenvolvimentu labarik ki’ik
sira. La konsegue alkansa alvu husi 2015 atu fornese
edukasaun pré-eskolar ho kualidade ba pelumenus
porsentu 50 husi labarik sira ho idade tinan 3 to’'o 5,
maibé matrikula iha pré-eskola sa’e ba dala tolu husi
porsentu 8 iha populasaun refere iha 2008 to’o porsentu
24 iha 2019. Kresimentu iha matrikula tuir kresimentu
numeru pré-eskola publiku sira, husi maizumenus 90 iha
2010 to'o 239 iha 2018. Kurikulu padronizadu foun finaliza
hela, ho objetivu atu halo labarik tinan 6 sira prontu atu
haht iha Klase 1.

Bele haree importansia husi prontidaun eskolar
liuhusi faktu katak kuaze un kintu husi labarik Klase 1
ne’ebé repete tinan ne’e. Taxa matrikula sira aas iha siklu
dahuluk rua husi ensinu primériu (Klase 1-4 no Klase 5-6
sira), maibé tun iha Siklu 3 (pré-sekundéariu, Klase 7-9 sira)
no iha ensinu sekundariu. Barak liu husi labarik sira ne'ebé
idealmente tenke matrikula iha Siklu 3 ka iha eskola
sekundériu, para eskola ona (drop-out) ka nafatin matrikula
iha Siklu 1 no 2 sira. |ha eskola primaria, iha alunu mane
liu uituan de'it duké feto, maibé bainhira to'o eskola
sekundériu, numeru labarik feto mak boot liu no diferensa
entre grupu rua ne'e aumenta. NUmeru labarik sira entre
idade 6 no 11 ne'ebé la atende eskola, tun makaas desde
2010, ho labarik mane barak liu duké labarik feto (6.275
vs. 2.729 iha 2019).

Esforsu sira atu hadi’'a kualidade hanorin no aprende
inklui kurikulu foun ba Klase 1 to’o 6 sira, ne’ebé
akompaia ho dekretu-lei ne’ebé bandu repetisaun
iha Klase 1, no ho dezenvolvimentu ba infraestrutura
kontinuu, treinamentu no akompanamentu ba
manorin sira, asegura katak labarik ida-idak simu
livru, haforsa lei sira atu haforsa prezensa manorin
sira no métodu disiplina pozitivu sira.

Taxa repetisaun no husik eskola (drop-out) ne'ebé boot

liu kontribui ba dezafiu ne'ebé adolexente no joven
Timor-Leste nian hasoru. Tempu adolexente hanesan
momentu ho oportunidade atu influensia labarik nia
dezenvolvimentu no potensialmente hadi'a fali lakuna sira,
no moés etapa kritiku atu kontinua investimentu no haree
benefisiu longu prazu sira husi DLK. Dezafiu sira ne'ebé
adolexente sira hasoru inklui falta asesu ba edukasaun no
dezenvolvimentu abilidade la'és iha edukasaun formal, no
maos menus oportunidade ba servisu. Aleinde ne'e, sira,

no partikularmente adolexente feto sira, iha oportunidade
limitadu ba envolvimentu no partisipasaun siviku, iha
kultura ne’ebé iha tendénsia atu f6 valér ba idade boot no

mane sira.
O\ ®

Maské nune’e, papel ne’ebé adolexente no joven sira
bele foti, no nia importansia ba dezenvolvimentu,
demokrasia no koezaun sosial, rekonesidu iha
Timor-Leste. Governu no parseiru dezenvolvimentu sira
implementa ona aprosimasaun programa ba adolexente
ne'ebé foka ba dezafiu espesifiku balu (husik eskola/
dropout, uza substansia/droga, asédiu fiziku no seksuél,
la iha empregu, isin-rua sedu, nst.) ka ho objetivu atu
alkansa labarik sira nia papel ho maneira ne’'ebé fo
inspirasaun liu (hanesan oportunidade ba partisipasaun,
envolvimentu siviku no asesu ba atividade rekreasional
sira).

Maské dadus sira limitadu, iha indikasaun katak
adolexente sira nia konsiénsia mak imitadu kona-ba
sira-nia saude seksual no reprodutivu. Maizumenus
porsentu 5 husi feto idade 15-19 iha ona oan, ho taxa iha
&rea rurdl sira (porsentu 6,6) dala rua boot liu duké iha
area urbanu (porsentu 3). Isin-rua kuaze sempre rekere
kazamentu. Labarik feto ne'ebé isin-rua husik eskola ka la
iha ona autorizasaun atu kontinua sira-nia edukasaun, no
raru liu bainhira ida fila fali ba eskola depoizde partu.

Idade minimu ba kazamentu mak idade tinan 16 ba labarik
mane no feto, ho autorizasaun husi inan-aman, adultu
responsavel ka funsionériu sivil ne'ebé rekere ba labarik
menus tinan 17 nia kazamentu. Sensus 2015 relata feto
na'in 7202 ne'ebé kaben ho idade tinan 14-15. Konsellu
ba Direitu Umanu sira husi Nasaun Unidas insiste katak
idade minimu atu kaben ba labarik mane no feto mak
tinan 18, lahd esepsaun ba kostume tradisional sira,
maibé Governu la asepta rekomendasaun ida-ne’e.

Norma sosidl inekuitativu ba jéneru no papel jéneru
ne'ebé tau restrisaun kontinua, hanesan ho preferénsia
kontinuu ba lei tradisionél sira duké sistema justisa formal.
Violénsia hasoru feto no labarik feto sira, no mos violénsia
hasoru labarik sira, kontinua prevalente. Maské iha dadus
limitadu, rekofese katak violénsia doméstika mak
problema luan iha Timor-Leste, ne’ebé afeta feto no



labarik sira nu’udar testimuinu no més vitima. Peskiza
ki'ik balu relata katak labarik Timoroan sira iha risku ba
violénsia iha uma, iha ne'ebé sira mds haree violénsia
kontra sira-nia inan, no ba violénsia iha eskola.

Lei kona-ba Violénsia Doméstika proteje husi abuzu ba
labarik, maibé ida-ne'e no abuzu seluk no violénsia mak
komun, no abuzu seksuél ba labarik,inklui husi membru
familia nian, nafatin preokupasaun boot. Kazu balu

de'it tama iha sistema judisial no tribunal sira hetan
kritika tanba f6 sentensa badak liu duké buat ne'ebé

lei preskreve. Hanesan, falla atu investiga ka prosekuta
kazu ba suspisaun violasaun no abuzu seksudl mak
komun. Unidade Pesoa Vulneravel sira husi Polisia
Nasional baibain haree kona-ba kazu violénsia
domeéstika no krime seksual, maibé nia pesodl la-

to'o atu fornese prezensa signifikativu iha area

hotu iha nasaun tomak. Presiza haforsa kapasidade
investigasaun primariu, prosekusaun no judisial husi
pesodl iha kazu violénsia doméstika, violasaun no
violénsia bazeia ba jéneru

Anélize Situasaun Labarik nian iha Timor-Leste 2020

Dadus kona-ba ema ne’ebé moris ho defisiénsia
limitadu, maibé iha evidénsia katak violénsia no
neglijénsia ba labarik ho defisiénsia mak komun iha
Timor-Leste. Andlize ida iha 2016 husi Kuadru Nasional
Politika Defisiénsia hetan katak labarik sira ho defisiénsia
la hetan oportunidade hanesan ho sira-nia maun/bin-alin
ne'ebé la iha defisiénsia, sira-nia familia proteje liu sira,
moe tanba sira no dalaruma subar sira. Politika Nasional
ba Edukasaun Inkluzivu, ne'ebé aprova iha 2017, refleta
komprensaun di‘ak liu iha Timor-Leste kona-ba importansia
sistema edukasaun prinsipal ne’ebé fornese diversidade
no minimiza tau labarik balu iha klase ka fasilidade ketak.
Ne'e partikularmente relevante kona-ba inkluzaun husi
labarik ho defisiénsia, no mos labarik husi minoridade
étniku, sira ne'ebé kolia lingua minoridade nian ka grupu
seluk husi labarik ne’ebé hetan difikuldade atu asesu
edukasaun apropriadu. Politika ne’e nia aprovasaun mak
mudansa signifikativu iha kontestu nasional, maibé nia
implementasaun limitadu hela. Meta ba médiu termu ida
ba 2024 mak atu dezenvolve planu detalladu atu aplika
politika ne'e, liuhusi inkorpora padraun internasional atual.

Tendénsia iha isin-rua foin-sa'e sira tuir idade (tinan 15-19) (%), Timor-Leste

Fonte: DHS 2003, Tabela 5.12; DHS 2009-10, Tabela 4.9; DHS 2016, Tabela 5.11. La iha dadus iha 2003 ba sira ho tinan 15, no populasaun sira

confinada ba status marital nian.

1



12

........................................................... \y

Labarik sira iha Timor-Leste hasoru dezafiu oioin
relasiona ho protesaun, hahu husi momentu moris
nian. Maské iha atensaun no foku, maibé kobertura
rejistu moris la mellora desde 2002. DHS 20716 hatudu
katak porsentu 60 de'it husi labarik tinan 5 mai kraik la

iha rejistu ho autoridade sivil sira. Asesmentu ida iha

2018 identifika bareira (bottlenecks) hirak, hanesan falta
estratéjia, prosedimentu, kapasidade iha nivel sub-nasional,
ekipamentu no komunikasaun entre atér xave sira, entre
seluk.

Nu'udar parte husi nia mandatu ba protesaun labarik
nian, Ministériu Solideriedade Sosial no Inkluzaun
kontinua dezenvolve no implementa protékolu relevante
sira. Iha Ofisial Protesaun Labarik rua iha munisipiu
ida-idak (total 26) no Fasilitadér Sosial (Tékniku Sosial)
iha postu administrativu ida-idak (totél 65), hotu-hotu
treinadu atu tuir Governu nia prosedimentu operasional
padraun hodi refere ba fornesedoér servisu sira.

Nafatin iha limitasaun komunikasaun kona-ba situasaun
husi labarik sira ne'ebé iha kuidadu alternativu — iha
kuidadu rezidensial no més kuidadu informél iha
familia seluk (informal family foster care). DHS 2016
halo estimasaun katak porsentu 9 husi labarik tinan

15 mai kraik la hela ho sira-nia inan-aman bioldjiku, no
persentajen ki‘ik husi sira més “orfaun duplu” (“double
orphans”). Se uza dadus Sensus 2015, signifika
maizumenus labarik tinan 14 mai kraik na'in 41.000.

Bazeia ba kostume husi uluk liu, inklui durante luta ba
independénsia, ema Timor iha tendénsia atu aseita pratika
ne'ebé hasai labarik ida husi nia familia bainhira sente katak
ida-ne'e mak di'ak liu ba labarik. Durante luta ba

independénsia, labarik barak tama iha instituisaun sira
ne'ebé jere husi Igreja Katélika atu asegura sira-nia
seguransa, ka haruka ba hela ho familia balu. lha kazu

sira, la iha revizaun/verifikasaun judisial husi autoridade
kompetente atu asegura katak desizaun sira ne’e halo duni
tuir labarik nia vantajen/interese. Desde independénsia,
labarik barak kontinua haketak husi sira-nia familia,
nafatin lahé verifikasaun judisial apropriadu.

Labarik sira iha esperiénsia ho lei liuliu nu’udar
akuzadu, nu’udar vitima no/ka testimuiu. Absénsia
kontinuu husi sistema judisial espesial ba labarik
kontinua sai lakuna importante iha lejislasaun nasional.
Esforsu atual sira foka atu hakerek lei kona-ba protesaun
labarik nian, ne'ebé tuir loloos tenke komplementa ho
lejislasaun kona-ba labarik sira ne’ebé hasoru konflitu ho lei.
Ida-ne’e presiza asegura katak detensaun — ne'ebé presiza
inklui kolokasaun iha kuidadu institusionéal ba “protesaun”
labarik nian — mak solusaun ikus nian, no inklui posibilidade
atu fornese opsaun seluk iha politika no justisa/lei, no més
atu f6 sentensa seluk duké komarka/detensaun nian (non-
custodial sentencing).

|dade minimu ba responsabilidade kriminal mak tinan 8 to'o
2000, bainhira Administrasaun Tranzisional husi Nasaun
Unidas iha Timor-Leste hasa'e to'o tinan 12, no inklui katak
sira ne'ebé entre tinan 12-15 tenke konsidera iha regra
justisa joven nia okos, eseptu ba krime grave sira. Kédigu
Penal ne'ebé hahu vigora iha 2009 hasa’e idade minimu

ba tinan 16 (ne'ebé aas tuir padraun internasional sira no
konsidera nu'udar dezenvolvimentu pozitivu ida).

Traballu labarik nian (child labour) mak area seluk ho
potensial atu halo violasaun grave ba direitu labarik
sira. Peskiza Nasional kona-ba Traballu Labarik nian, ne'ebé

Indikador ODS 16.9.1: Proporsaun labarik tinan 5 mai kraik lahé rejistu moris ho

autoridade sivil

Indikador ODS 8.7.1: Proporsaun nomos Numeru labarik idade husi 5-17 involeve iha servisu et ca
infantil, baseia ba sexu nomos idade

Fonte: ILO (2019a). Figura 7.2; dadus relata ba referensia peskija seminal. Traballu infantil nu’udar servisu husi idade 5-12, hotu-hotu laiha servisu 25
nomos servisu perigosu hotu husi idade 13-14, nomos servisu perigosu hotu husi idade 15-17 anos. Ida ne'e representa labarik hamutuk 52,651

hala’o konjuntu entre Governu no Organizasaun
Internasional Traballu nian iha 2016, hatudu katak porsentu
71 husi labarik ho idade entre tinan 5-17 atende eskola
eskluzivamente, maibé maizumenus porsentu 13 atende
eskola no mds kaer servisu ruma. Menus husi porsentu 3
servisu no la atende eskola. Labarik seluk (porsentu 13) la
servisu no mos la atende eskola. Maioria husi labarik sira
ne'ebé servisu halo ida-ne’e atu suplementa rendimentu
familia nian.

Trafiku labarik kuaze foka de’it ba esplorasaun servisu/
traballu no esplorasaun seksual. Legalmente, Timor
Leste bandu rua ne’e iha nia Kédigu Kriminal (artigu 163 no
164), ho kastigu tinan 8-25. Relata katak Governu hasa’e
nia esforsu atu investiga no prosekuta kazu trafiku sira,

atu identifika vitima sira no lori akuzasaun kriminal kontra
ofisial sira ne’ebé envolve, maibé falla atu hetan kualkér
kondenasaun tanba trafiku. Sira ne’ebé halo trafiku umanu
halo esplorasaun ba vitima nasional no estranjeiru, no balun
halo esplorasaun ba vitima husi Timor-Leste iha li'ur. Area
vulnerabilidade prinsipal f6 impaktu liuliu ba labarik feto sira,
ne'ebé haruka ba Indonézia no nasaun seluk atu sai atan
doméstiku no husi drea rurél sira ba Dili ho objetivu trafiku
seksual no sai atan doméstiku, baibain mosu husi promesa
ba empregu ne’'ebé di'ak liu no oportunidade ba edukasaun.

Aleinde dezafiu oioin sira ba dezenvolvimentu labarik no
adolexente sira iha Timor-Leste mak risku sira ne’ebé
mosu husi mudansa klimatiku no nesesidade atu
haforsa preparasaun no prontidaun ba dezastre
tanba nasaun ne’e iha risku ba dezastre. Timor-Leste
tama iha kategoria “risku médiu” tanba vulnerabilidade

ho nivel aas no lakuna iha kapasidade jere krize. Nia
topografia ho foho, lokalizasaun jeogréfiku no klima

6 risku ba eventu klimatiku estremu. Periodu bokon/
Umidu no manas liu hasa'e risku ba epidemia, liuliu tanba
padraun bee no saneamentu ne'ebé sei fraku. Risku

sira ne'e sai preokupasaun tanba area progresu di'ak
balu bele vulneravel atu fila fali ba situasaun uluk nian,
hanesan purezemplu eliminasaun malaria nian.

Pandemia global COVID-19 nian ilustra puntu ikus

ne'e. Maské iha 2020, Timor-Leste konsegue evita
COVID-19 da’et, ho kazu balu de’it (hotu iha
fasilidade karantina nian) laho mate, restrisaun sira
ne’ebé tau atu prevene no responde ba pandemia
afeta diretamente labarik sira no sira-nia familia,
liuliu sira ne’ebé vulneravel liu. Purezemplu, asesu

ba servisu saude, inklui imunizasaun, sai difisil liu, no
eskola sira taka durante fulan hirak. Medida sira mos

iha konsekuénsia sosial no ekondmiku boot, ez., lakon
servisu no rendimentu ba ema Timor hotu-hotu. Nu'udar
resposta, Governu fornese transferénsia osan kuaze
universéal ho $200 per umakain, aleinde medida suportu
ekonémiku seluk. Pandemia més kria oportunidade atu
re-imajina prestasaun servisu: ezemplu ida mak Eskola
ba uma, programa aprendizajen liuhusi distédnsia ne‘ebé
harii ho lalais atu fasilita kontinuidade iha edukasaun.
Maibé, krize ne'e hatudu frakeza sistémiku ne’ebé uluk
dada menus atensaun, purezemplu lakuna iha fonte bee
sustentavel. Durante nasaun ne'e rekupera gradualmente
husi pandemia, importante tebes katak sira ne'ebé foti
desizaun foka atu harii fali ho di'ak liu no prepara Timor
Leste atu jere krize futuru sira.

Rekomendasaun seleksionadus sira

Perfil nasional

Saude no nutrisaun

Edukasaun

Protesaun labarik nian

|ha ambiente orsamentu ho
restrisaun barak liu, asegura
katak mantein kompromisu ba
salde, edukasaun no protesaun
sosial nu'udar investimentu
estratéjiku atu aselera
dezenvolvimentu umanu nasional
no atu harii Timor-Leste nia
ekonomia la’os petréleu nian

Mellora resultadu mudansa
atetudi husi labarik nomos ba
pratika alimentasaun ba bebe
nomos labarik kikuan, inkluidu
mensajen durante visita husi
tratamentu saude iha nivel
komunidade

Sustenta espansaun no asesu
melloradu ba pré-eskola sira — inklui
liuhusi inisiativu pré-eskola
komunitariu sira — no a mezmu
tempu hadi'a kualidade servisu, no
revee situasaun husi labarik idade
tinan 5 mai kraik sira ne'ebé la
atende pré-eskola hodi harii efikasia
husi esforsu aprendizajen sedu sira
no matrikula ho idade apropriadu iha
edukasaun baziku

Hasa'e esforsu atu formaliza asesu
iha nasaun tomak ba medida atu
promove pratika eduka labarik
(parenting) pozitivu (inklui nu'udar
meiu atu redus violénsia no abuzu
ba labarik sira no forma estrema
“disiplina” sira), ne'ebé
komplementa husi rede protesaun
labarik munisipal sira atu haforsa
sistema suportu desentralizadu ba
inan-aman, labarik, ema seluk ne'ebé
haree labarik no komunidade sira

Reveee dever estatutariu
kona-ba garantia legél iha
instrumentu internasional sira no
provizaun konstitusional nia okos
kona-ba direitu husi status
labarik nian ba sira ho idade
tinan 17

Suporta Ministériu Saude iha
objetivu hodi foku ba mapeamentu
iha nivel-suku nomos fornesimentu
servisu hodi hakbi'it nivel kobertura
imunizasaun ne'ebé kontinua fraku
(nota taxa ki'ik husi kobertura
tomak)

Hala'o avaliasaun aprendizajen
komparativu husi estudante

Timor sira nu'udar partisipante
regular iha nivel global/rejional

Asegura introdusaun (ne'ebé hein
kleur ona) ba prosedimentu formal
atu revee, aprova no monitoér
forma kuidadu alternativu
hotu-hotu ba labarik sira, inklui
kuidadu foster informél no kuidadu
institusional, ne'ebé inklui prosesu
foti desizaun judisial no/ka
administrativu ba transferénsia sira
ne'e ho konkordansia ho labarik nia
interese di'ak liu

Lisaun no dezafiu sira husi pandemia nia tinan dahuluk

Ilha nasaun ho suku dook barak no iha ne'ebé
frekuénsia dezastre provavel atu sa’e tanba impaktu
husi mudansa klimatiku, kontinua esplora potensial
husi teknolojia ba implementasaun programa sira,
purezemplu aprende husi programa aprendizajen

liuhusi distansia “Eskola ba Uma’/ no hasa'e
investimentu ba konektividade IT hodi halo servisu
dijital (online) no seluk bazeia ba ICT asesivel iha area
dook/izoladu sira

Halo audit ba infraestrutura publiku
hanesan eskola, sentru saude no
fasilidade bee no saneamentu sira
atu hadi'a atu minimiza risku ba
dezastre hanesan asesu,
kontinuidade servisu no seguransa
publiku, inklui nu'udar medida atu
minimiza migrasaun internu; no
asegura servisu sosial reziliente liu,
liuhusi analize ba risku lokal,
treinamentu ba pesodl,
partisipasaun komunidade nian no
planeamentu ba aprovizionamentu

Haforsa esforsu atu hadi'a
saneamentu no fornesimentu
bee rurél no esforsu ba alvu BESI
iha eskola no fasilidade saude
sira

Hadi'a koleksaun, anélize no
utilizasaun dadus no evidénsia
kona-ba estudante, manorin no
eskola ida-idak atu asegura asesu
ekuitativu liu ba oportunidade
aprendizajen ho kualidade, ho
foku atu suporta grupu labarik no
adolexente sira ne'ebé
marjinalizadu/vulneravel liu

Halo planu ba rejistu moris iha
tempu reél (real-time), liuhusi liga
baze de dadus nasional ba
Rejistu Sivil ho fasilidade saude
sira, no administrasaun iha nivel
suku no lider komunidade sira
ne'ebé envolve iha rejistu labarik,
inklui liuhusi servisu movel sira

Kontinua esforsu husi programa transferénsia osan
(cash) ne'ebé susesu no kuaze universal liuhusi halo
espansaun ba protesaun sosial ba labarik no familia
hotu-hotu no grupu vulneravel hotu-hotu hanesan ema
ho defisiénsia, nu'udar medida atu responde ba
pobreza no redus dezigualidade sira. lha tempu
hanesan, dezenvolve rejistu nasional, baze de dadus
umakain sira ka meiu identifikasaun Uniku atu bele

asegura katak la iha ema ida ne'ebé husik iha kotuk

